
amenèrent le roi en ce parti et par deuant estoit monseigneur de Coucyz et
pluseurs autres cheualiers qui faisoient vuidier les gens hors de la voie, et
l’auoit ainsi le roy ordene affin que on veist plus plainement l’empereur.
Apres l’empereur ety le roy de France cheuauchoient le roy de Behaigne, le
duc de Brabant, tous les freres du roy de France et pluseurs autres princes et
barons. Apres venoient, tout de pie, toutes les gens d’armes du roy qui
auoient grans basions en leur main quia ' ni auoit cheualier si grant qui
peuist passer auant, mais que par ordenance, et par ainsi tout le peupleb vit
paisiblement l ’empereur et le roy, et ainsi s’envindrent jusques au palais.

(6) Itemc ’
ce iour ne menga pas l’empereur ne le royd ’

en sale, ne lendemain,
mais le roy y dina et tint tous les princes et barons de Behaigne et
d’Alemaigne qui estoient auec l’empereur et ausi tous les barons et princes
qui estoient pour le tempz a Paris. Et furent seruis du premier mes d’un broet
d’Alemaigne, d’un due de Heures, pois passez et grosse char; le secont mes:
rost de pluseurs maniérés, vn broet gaude et vn amande blanc, postez noirois
et tourtes lombardes.

(7) Item d’entremes d’une queue de sangler, tiers mes vn rose et vn tieule, oisons
et chapons de haute croisse a la dodine, fromentee et venoison, et d’antremes
poulies doreez verdes et jaunes et pommes d’orenge. Et fu le diner en vne
sale commune et fu assis a la table premier l’euesque de Paris, l’euesque de
Bonneseparch, le roy de France et le roy de Behaigne, le duc de Berrie ’, le
duc de Bourgoigne, le duc de SessoneR, le duc de Bourbon et le duc de
Bar.

(8) Items ce iour au souper sist le roy en la grant sale du palais a la grant table
de marbre et les princes qui auoient dine aueques lui et tous les autres
signeurs furent assis chascun selonc leur estât.

(9) Item du premier mes: venoison de sangler a la soupe courte, vn broet blanc
lie d’oex, vn potage en maniéré de sayme de connins et oison de riuiere et vn
broet foule sur chapons.

( 10) Item le secont mes: rost de pluseurs maniérés, pastes de conins et de chapons
de haute graisse, vn tieulle et vn broet bare de blanc et de vert.

(11) Item le tiers mes: crespes verdes et jaunes, tartes cucreez et autre menu
ouurage de four, vn broet fin vert et vn broet camelin de petis oiseles, et ni ot
point d’antremais. dischneeh ': nois et poires cucreez et pomes vertes, et
mestier de menstrel, et a chascun mes que on seruoit le roi les ménestrels 1

aloient deuant les mes, trompetes a grant plante, d’autres menestreux de
haus ynstrumens.

(12) ItemJ' lendemain au diner, le iour de la thiefaine, dina l’empereur en sale. Et
fu assis premier l’arceuesque de Rains, l’empereur, le roy de France, le roy
de Boeme, l’euesque de Bronneseparch, l’euesque de Paris, et l’euesque de
Beauuaix.

(13) Item en la seconde table: le duc de Sessone, le dauphin, le duc de Berri, le
duc de Brabant, le duc de Bourgoigne, le fil du roy de Nauare, le duc de Bar,
le duc Henry du Breil, et le chancelier de l’empereur.

